
ХУЛОСАИ

комиссияи экспертии Шурои диссертатсионии 6Б.КОА-089 дар назди 

Институти фалсафа ва сиёсатшиносии ба номи А.Баҳоваддинови 

Академияи миллии илмҳои Тоҷикистон оид ба диссертатсияи Салимзода 

Юсуф Баҳриддин «Рақимикунонй ва таъсири он ба ҷомеа: таҳлили 

иҷтимой-фалсафй», диссертатсия барои дарёфти дараҷаи илмии РЬБ, 

доктор аз рӯйи ихтисоси 6Б020Ю0 -  Фалсафа (6Б020106 - Фалсафаи 

иҷтимой) пешниҳод шудааст.

Мавзуи диссертатсионии Салимзода Юсуф Баҳриддин, 

“Рақамикунонӣ ва таъсири он ба ҷомеа: таҳлили иҷтимой-фалсафй” ба 

яке аз масъалаҳои муҳимми ҳаёти ҷомеаи муосир дар давраи 

глобалишавй ва равандҳои иттилоотӣ ва технологияи рақамикунонй 

бахшида шуда, аз ҷиҳати илмй мавриди таҳқиқ ва таҳлили амиқ шудааст. 

Ҷомеаи ҷаҳони дар раванди ҷаҳонишавӣ ба рақамикунонй рӯ овардааст, 

ки дар шароити муосир он ба ҳаёти инсоният таъсири бевосита 

мерасонад. Бинобар ин, дар ин раванд олимон ҷомеашинос, махсусан 

файласуфон ба ин масъала диққати махсус медиҳанд ва технологияи 

рақамикунониро аз нуқтаи назари илмй вобаста ба талаботи замон 

таҳлил намуда, таъсир ва хусусиятҳои хоси онро дар шароити муосири 

ҷомеа баррасй менамоянд. Аз ин лиҳоз, истифодаи технологияи 

рақамикунонй дар шароити ҷумҳурӣ ва махсусан мудирияти масъули он 

имконият медиҳад, ки рақобатпазирии иқтисодй миллиро дар фазои 

иқтисодй ҷаҳонй таъмин намояд. Дар ин росто шабакаи Интернет, ки 

ҳоло ба ҳаёти ҷомеа ворид шудааст ва воситаи асосии муошират, таҳсил, 

истеҳсоли маводҳои зарурй ба воситаи тиҷорат ва гайра мебошад, 

мавқеи хоса пайдо намудааст. Илова ба ин, технологияи рақамй ба 

ҷанбаҳои гуногуни ҳаёти иҷтмой-фарҳангй, маънавиёт, характер ва 

иродаи одамон таъсир мерасонад. Бинобар ин, таҳқиқи иҷтимой- 

фалсафии технологияи рақами, ки ба шароити муосири ҷумҳурй бахшида 

шудааст, мубрам маҳсуб меёбад.



Вобаста ба ин ва дигар масъалаҳои марбут ба технологияи

рақамикунониро ба инобат гирифта, мубрамияти мавзуъро ба таври

зерин асоснок намудан имконпазир аст:

Якум, технологияи рақамикунонӣ ба ҳаёти миллӣ бори нахуст дар

ҷумҳурй дар асоси таҳлилӣ фалсафй-иҷтимоӣ бо ҷузъиётҳои асосии он

дар давраи истиқлол омӯхта баррасй шудааст. Дар пажуҳиши мазкур

зикр шудааст, ки дар илмҳои иҷтимой доир ба масъалаи раванди

рақамикунонй ақидаи илмии ягона вуҷуд надорад. Рақамикунонй ҷузъи

муҳими таҳкими давлати дар ҷомеаи ҷаҳонй маҳсуб меёбад. Инчунин

технологияи рақамй дар шароити муосир рақобатпазирии кишварҳоро

дар сиёсат ва иқтисод таъмин мекунад, ки ин масъала барои рақобати

солимӣ секторҳои иқтисодии кишвар мусоидат намуда, рушди онро

таъмин менамояд. Вобаста ба ин, механизмҳои амалй намудани

рақамикунонй имконият медиҳад, ки субъектҳои хоҷагидорӣ дар ин асос

муомилоти молию пулии худро бе хароҷоти зиёд ба роҳ монанд. Дар ин

радиф, ҷиҳатҳои маърифатй, иҷтимоӣ ва фарҳангӣ, равонию ҷисмонии

рақамикунонй ҳамчун омили асосии рушди шахс, аз ҷиҳати маънавй ва

ҷисмонию руҳи мавриди таҳлилй иҷтимой-фалсафй қарор дода шудааст.

Дуюм, муҳимияти мавзуи таҳқиқоти илмӣ дар он зоҳир мегардад, ки

дар он моҳияти шабакаи маҷозии Интернет ҳамчун воситаҳои асосии

иҷтимой-фарҳангй дар ҷомеа ба як майдони иҷтимой табдил ёфта, барои

корбарони онҳо соҳибони аккаунтҳои шабакаҳои мухталиф ҳаёти худро

“рақамй” кардаанд. Масъалаи назариявй-методологии диссертатсия дар

асоси омӯзиши консепсияҳои иҷтимой-фалсафии рақамикунонй вобаста

ба муҳити иҷтимоии ҷомеа, ҷанбаҳои манфй ва мусбатӣ он баррасй ва

таҳлил карда шудааст.

Дар диссертатсия, ҷанбаҳои моддй ва маънавии таъсири

рақамикунонй ба фаъолияти иҷтимой ва унсурҳои он шакли зоҳирии

зиндагй, тарзи ташаккули маъноҳои иҷтимоӣ, муносибати инсон ба

меҳнат, оила, давлат, табиат ва арзишҳои маънавй илман асонок ва бо як

системаи муайяни мантиқи таҳлил шудааст. Диссертант, тарзи ҳаёти 

миллиро дар алоқаманди бо хусусиятҳои таърихӣ, фарҳангй, забонӣ, 

динӣ ва равонии ҷомеа аз нуқтаи назари иҷтимой таҳлил намуда, 

моҳияти онро дар рушди ҷомеаи муосир асоснок намудааст.

Сеюм, шахсиятҳои рақамй ба бозингарони муҳиммй ҳаёти сиёсй, 

фарҳангй, иқтисодй ва иҷтимой мубаддал гашта, ба ҳаёти воқеии 

гурӯҳҳои гуногуни иҷтимоии аҳолй ва ё худ ба муҳити фардии одамони 

касбу кори гуногун таъсиргузоранд. Иловатан, бояд зикр кард, ки дар 

шароити муосир омилҳои зеҳни сунъӣ бояд дар ҷомеа ба инобат гирифта 

шавад. Давлатҳои мутараққии ҷаҳон ҳоло ба мавзӯи татбиқи зеҳни сунъй 

дар истеҳсолот аҳамияти махсус медиҳанд. Чунки дар фазои воқеии 

иҷтимой ва маҷозй дар назди он ҳам вазифаҳои мутобиқшавй ба муҳити 

васоити нави мушоират, иҷтимоишавии шахс, худтанзимкунй, 

худмуаррифи меистад.

Бояд зикр кард, ки дар ҷомеаи муосир технологияи рақамикунонй ва 

зеҳни сунъӣ ба тарзи ҳаёти миллӣ дар зери таъсири равандҳои иҷтимой- 

фарҳангй, иқтисодй, технологй ва иттилоотӣ қарор дошта, пажуҳиши 

мазкур ин омилҳоро на ҳамчун таҳдид, балки ҳамчун тағйироти сифати 

дар ҷомеа баррасй мекунад, чунки ин омилҳо шаклҳои нави муошират ва 

муносибатҳои иҷтимоиро ба вуҷуд оварда, ҳифзи арзишҳои миллиро ба 

миён мегузорад.

Омӯзиш ва таҳқиқи рақамикунонӣ аз назари иҷтимой-фалсафй аз он

сабаб муҳим аст, ки дар шароити қобилияти мутобиқшавй ба шароити

нав барои рушди устувори ҷомеа замина гузорад, ки дар он нақши

шуури иҷтимой ва сиёсати фарҳангй муҳим маҳсуб меёбад. Дар ин самт

гузаронидани таҳқиқоти муқоисавӣ дар асоси таҷрибаи давлатҳои рӯ ба

тараққй, барои ҷомеа муфид аст. Бо назардошти ин масъалаҳо таҳқиқи

ҷанбаҳои гуногуни технологияи рақамикунонӣ мубрамияти онро бештар

менамояд. Мақсади таҳқиқот ин муайян намудани хусусият, усулҳо ва

натиҷаҳои таъсири раванди рақамикунонй, хусусан унсурҳои меҳварии

он, яъне интернет ва технологияи иттилоотӣ-иртиботӣ ба ҷомеаи муосир, 

бо тамаркуз ба соҳаҳои гуногуни фаъолияти инсон, иборат аст.

Таҳқиқоти мазкур, инчунин тавассути омӯзиши асосҳои назариявӣ 

ва таърихии таъсири рақамикунонй ба ҷомеаҳои муосир, дарки 

назариявӣ-консепсуалии рақамикунонй дар илм ва амалияи 

муносибатҳои иҷтимоӣ, инчунин тавассути таҳлилӣ ҷанбаҳои амалии 

таъсири рақамй ба фаъолияти инсон дар соҳаҳои гуногуни ҳаёти ҷомеа 

амалй карда мешавад.

Барои расидан ба ҳадафи пешгузошташуда дар диссертатсия 

вазифаҳои зерини мушаххас пешбинй шудаанд: асоснок намудани 

раванди омӯзиши рақамикунонй дар илмҳои иҷтимой, таъсири омили 

Интернет дар раванди дигаргуншавии муносибатҳои иҷтимой дар 

ҷомеаи муосир, таҳлилй консепсияҳои муосири иҷтимой-фалсафй оид ба 

ҷомеаи шабакавӣ ҳамчун ҳадафи ниҳоии раванди рақамикунонӣ, муайян 

намудани нақши технологияҳои иттилоотй-иртиботй дар раванди 

рақамикунонии ҷомеаи тоҷик, омилҳои рақамикунонй дар ташаккули 

ҳукумати электронй дар Тоҷикистон ва таҳқиқи нақши рақамикунонй 

дар таъмини амнияти иттилоотии он.

Эътимоднокии натиҷаҳои таҳқиқот бо иҷрои чунин амалҳо асоснок 

карда мешавад: а) дар раванди таҳқиқот доираи васеи адабиёти илмӣ 

истифода гардида, ҷанбаҳои назариявии технологияи рақамикунонй бо 

такя ба онҳо муайян карда шудааст; б) дар омӯзиши объект ва предмети 

таҳқиқот муаллиф методҳои илмии мушаххаси соҳаи фалсафаи 

иҷтимоиро истифода кардааст; в) дар таҳқиқот доираи васеи 

сарчашмаҳои иттилоотй, аз ҷумла санадҳои меъёрии ҳуқуқй, паёмҳои 

солонаи Президенти Ҷумҳурии Тоҷикистон, маводи интернет, натиҷаи 

насарсанҷии марказҳои илмию таҳлилй истифода гардида, хулоса ва 

тавсияҳо ба таҳлили илмии натиҷаҳои таҳқиқоти назариявй ва амалй дар 

шароити ҷумҳурй бо далелҳои илмии муътамад асоснок гардидааст.



Навгонии илмии таҳқиқот аз он иборат мебошад, ки дар заминаи 

таҳлилу баррасии сарчашмаҳои илмй ҷанбаҳои назариявию методологии 

омӯзиши технологияи рақамикунонй асоснок гардида, таъсири он ба 

ҷанбаҳои гуногуни ҳаёти ҷомеа, моҳият ва хусусиятҳои муҳиммй он 

муайян карда шудаанд. Асоси методологии таҳқиқотро усулҳои 

диалектикй, таърихй мантиқй, таҳлили муқоисавй ва системавй ташкил 

медиҳанд. Дар диссертатсия бори нахуст технологияи рақамикунонй дар 

доираи байнифаннй бо истифодаи дастовардҳои илми фалсафаи иҷтимой 

ва категорияҳои он, оиди назарияи технологияи рақамикунонй ва 

консеисияҳои мавҷуда таҳлил шудааст. Барои дарки таърифҳои 

гуногуни рақамикунонй аз методи таҳлил ва мушахаскунони истифода 

шуда, падидаи рақамикунонй асоснок карда шудааст. Инчунин, дар 

раванди кори илмй аз методи диалектикӣ истифода шудааст, ки ба 

воситаи он рақамикунонй дар қаринаи рушди эволютсионии башарият 

мавриди таҳқиқу таҳлил қарор гирифтааст. Бо ёрии назарияҳои классикй 

ва муосир, диссертант вижагиҳои раванди рақамикунониро аз нуқтаи 

назари иҷтимой-фалсафй дар ҷомеаи тоҷик асоснок намудааст.

Дар таҳқиқот нуқтаҳои илмие ба ҳимоя пешниҳод шуданд, ки онҳо 

моҳияти илмӣ ва амалии технологияи рақамикунониро баррасй намуда 

дар замони муосир ҳамчун навгонии илмӣ маҳсуб меёбанд.

Саҳми унвонҷӯ дар коркарду корбурди сарчашмаҳои назариявй, 

тартиб додани нақшаи кори илмй, услуби таълиф ва масъалагузорию 

пешниҳодҳо, таҳияи мақолаҳои илмй ва маърузаҳо оид ба мавзуи 

диссертатсия зоҳир мегардад.

2. Диссертатсия ба талаботи банди 31-33-и Тартиби додани 

дараҷаҳои илмй, ки бо Қарори Ҳукумати Ҷумҳурии Тоҷикистон аз 30- 

юми июни соли 2021, таҳти № 267 тасдиқ шудааст, мувофиқ мебошад. 

Таҳқиқот ба назарияҳои дахлдори илмҳои фалсафа ва сотсиолгия асос 

ёфта, заминаи назариявӣ ва амалй-таҷрибавиро барои таҳқиқи



рақамикунонй дар шароити истиқлоли Ҷумҳурии Тоҷикистон фароҳам 

овардааст.

Хулосаҳои илмӣ ва тавсияҳои амалии натиҷаҳо дар асоси таҳлили 

илмию натиҷаҳои таҳқиқоти назариявй ва амалй-таҷрибавй пешниҳод 

карда мешаванд. Диссертатсия мустақилона навишта шуда, дорои 

мазмун ва мантиқи ягонаи дохилӣ мебошад. Натиҷа ва нуқтаҳои навини 

илмии барои ҳимоя пешниҳодшуда саҳми шахсии муаллифи 

диссертатсияро нишон медиҳанд.

3. Мавзуъ ва мазмуни таҳқиқот бо шиносномаи 6В.КОА-079 -  барои 

дарёфти дараҷаи илмии доктори фалсафа рЮ , доктор аз рӯйи ихтисоси 

6Б020Ю0 -  Фалсафа, (6Б020Ю6 - Фалсафаи иҷтимой), ки он ба Шурои 

диссертатсионӣ мувофиқи фармоиши Комиссияи олии аттестатсионии 

назди Президенти Ҷумҳурии Тоҷикистон аз 01 - уми октябри соли 2024, 

таҳти № 364 ҳуқуқи қабули диссертатсияҳо барои ҳимоя дода шудааст, 

мувофиқ мебошад. Ҳамзамон, таҳқиқот ба талаботи Феҳристи 

ихтисосҳое, ки аз рӯйи онҳо дар Ҷумҳурии Тоҷикистон дараҷаҳои илмй 

дода мешаванд ва бо қарори Раёсати Комиссияи олии аттестатсионии 

назди Президенти Ҷумҳурии Тоҷикистон аз 25-уми сентябри соли 2025, 

таҳти № 10 тасдиқ шудааст, мувофиқат мекунад.

4. Натиҷаҳои асосии таҳқиқот дар 5-мақолаи илмй, ки дар 

маҷаллаҳои илмии тақризшавандаи КОА-и назди Президенти Ҷумҳурии 

Тоҷикистон ба нашр расидаанд, инъикос ёфтаанд. Ҳамчунин, 2 мақолаи 

дигар дар нашрияҳои расмии илмй ва маводи конфронсияҳои 

ҷумҳуриявй ба нашр расидаанд.

5. Дар таҳқиқоти диссертатсионии Салимзода Юсуф Баҳриддин 

истифодаи мавод бидуни иқтибос ба муаллиф ё маъхаз мавҷуд набуда, 

ҳамаи сарчашмаҳои истифодашуда бо ишора ба муаллиф ё маъхаз 

тавассути иқтибос ба расмият дароварда шудаанд, ки аз риоя шудани 

банди 37-и Тартиботи додани дараҷаҳои илмй гувоҳӣ медиҳад.



6.Дар рисолаи илмӣ ва дигар ҳуҷҷатҳои пешниҳод намудаи 

Салимзода Юсуф Баҳриддин маълумоти ғайрисаҳеҳ мавҷуд нест.

7. Банди 56-и Низомномаи Шурои диссертатсиониро, ки бо қарори 

Ҳукумати Ҷумҳурии Тоҷикистон аз 30-юми июни соли 2021, таҳти № 267 

тасдиқ гардидааст, ба инобат гирифта, комиссия пешниҳод менамояд:

Диссертатсияи Салимзода Юсуф Баҳриддин “Рақамикунонӣ ва 

таъсири он ба ҷомеа: таҳлили иҷтимой-фалсафӣ” барои дарёфти дараҷаи 

илмии доктори фалсафа РЮ , доктор аз рӯйи ихтисоси 6Б020100 -  

Фалсафа, (60020106 - Фалсафаи иҷтимой), ки дар Шурои

дессертатсионии 6В.КОА-089 назди Институти фалсафа ва 

сиёсатшиносии ба номи А.Баҳоваддинови Академияи миллии илмҳои 

Тоҷикистон барои ҳимоя қабул карда шавад.

Муқарризони расмӣ аз рӯйи диссертатсия шахсони зерин таъин 

карда шаванд:

1) Ҳайдарзода Рустам Ҷура - доктори илмҳои фалсафа, Директори 

Институти омузиши масъалаҳои давлатҳои Осиё ва Аврупо.

2) Нодирхонов Гулназар Гулзорхонович - номзади илмҳои фалсафа,

и.в. дотсенти кафедраи онтология ва назарияи маърифати факултети 
фалсафаи ДМТ.

Ба ҳайси муассисаи пешбар Муасиссаи давлатии таълимии 

Донишкадаи иқтисод ва савдои Донишгоҳи давлатии тиҷорати Тоҷикистон 

дар шаҳри Хуҷанд.

Нашри эълон оид ба ҳимояи ошкорои диссертатсия дар шурои 

диссертатсионӣ ва ҷойгир намудани матни диссертатсия ва автореферат 

дар сомонаи расмии Институти фалсафа ва сиёсатшиносии ба номи 

А.Баҳоваддинови АМИТ ва сомонаи расмии Комиссияи олии 

аттестатсионии назди Президенти Ҷумҳурии Точикистон иҷозат дода 

шавад.



/
/ Чопи автореферат бо ҳуқуқи дастнавис ва дастрас намудани он ба 

суроғаҳои дахлдор иҷозат дода шавад.

Раиси комиссияи эксиертӣ:

доктори илмҳои фалсафа,

Аъзоёни комиссия:

доктори илмҳои фалсафа, 

доктори илҳои фалсафа, профессор^

Қаҳҳоров Ғ.Ғ

аҳмадизода Н.Д. 

зариев Р.З.

€


